
Vasishthakalpoktam Mahamrityunjayadi Vidhanam

வஸிஷ்ட²கல்போக்தம் மஹாம்ரு’த்யுஞ்ஜயாதி³விதா⁴நம்

த்ர்யம்ப³கஸ்ய விதா⁴நந்து கீர்தயிஷ்யே முநீஶ்வரா: ।
யதோ²க்தவிதி⁴நா யுக்தம் ஸம்ஸ்ம்ரு’தம் ப்³ரஹ்மணா புரா ॥ 1॥
ம்ரு’த்யுஞ்ஜயஸ்த்ரிதா⁴ ப்ரோக்த ஆத்³யோ ம்ரு’த்யுஞ்ஜய:ஸ்ம்ரு’த: ।
ம்ரு’தஸஞ்ஜீவநீ சைவ மஹாம்ரு’த்யுஞ்ஜயஸ்ததா²॥ 2॥
ம்ரு’த்யுஞ்ஜய: கேவல:ஸ்யாத்புடிதோ வ்யாஹ்ரு’தித்ரயை: ।
தாரம் (ௐ) த்ரிபீ³ஜம் (ஹௌம் ஜூँஸ:) வ்யாஹ்ரு’த்ய புடிதோ ம்ரு’தஜீவநீ ॥ 3॥
தாரம் த்ரிபீ³ஜம் வ்யாஹ்ரு’த்ய புடிதைஸ்தைஸ்த்ரியம்ப³க: ।
மஹாம்ரு’த்யுஞ்ஜய: ப்ரோக்த:ஸர்வமந்த்ரவிஶாரதை:³॥ 4॥
தத்ரைவ விஶேஷ: - “ப்ரணவாந்தே ப்ரஸாத³ - (ஹௌம்)ஶ்ச ம்ரு’திஹாரக - (ஜூँஸ:)

- மேவ ச ।
பூ⁴ராதி³வ்யாஹ்ரு’தயஶ்ச த்ர்யம்ப³கேதி ச ரு’க் தத:॥ 5॥
விபர்யயேண த்ரிபீ³ஜம் தத்³வச்ச வ்யாஹ்ரு’தித்ரயம் ।
ஸ்வாஹாந்தோ மநுரேஷோऽயம் ஶுக்ரேணாராதி⁴த: புரா ॥ 6॥
மஹாம்ரு’த்யுஞ்ஜய இதி விஶ்ருதோ பு⁴வநத்ரயே ।
ௐ காரை:ஸஹித:ஷட்³பி⁴ஶ்சதுர்த³ஶபி⁴ரேவ ச ॥ 7॥
ம்ரு’த்யுஞ்ஜயம் தம் விதி⁴வது³பாஸ்யேப்ஸிதமாப்நுயாத் ॥அ।
(ஆதௌ³ ப்ராஸாத³பீ³ஜம் தத³நு ம்ரு’திஹரம் தாரகம் வ்யாஹ்ரு’திஶ்ச,
ப்ரோச்சார்ய த்ர்யம்ப³கம் யோ ஜயதி ம்ரு’திஹரம் பூ⁴ய ஏவைததா³த்³யம் । )

க்ரு’த்வா ந்யாஸம் ஷட³ங்க³ம் ஸ்ரவத³ம்ரு’தகரம் மண்ட³லாந்த: ப்ரவிஷ்டம்,
த்⁴யாத்வா யோகீ³ஶருத்³ரம் ஸ ஜயதி மரணம் ஶுக்ரவித்³யாப்ரஸாதா³த் ॥ 8॥
॥ அத² மந்த்ரஸ்வரூபம் ॥
ௐ பூ:⁴ ௐ பு⁴வ: ௐ ஸ்வ: ௐ த்ர்யம்ப³கம் யஜாமஹே இதி ரு’க் ௐ ஸ்வ:

ௐ பு⁴வ: ௐ பூ: ⁴ ௐ இத்யஷ்டசத்வாரிம்ஶத்³ (48) - வர்ணாத்மக: கேவலம்ரு’த்யுஞ்ஜய:॥
1॥
ௐ ஹௌம் ஜூँஸ: ௐ பூ⁴ர்பு⁴வ:ஸ்வ: ௐ த்ர்யம்ப³கம் யஜாமஹே.இதி ரு’க்
ௐ ஸ்வ: பு⁴வ: பூ: ⁴ ௐ ஸ: ஜூँ ஹௌம் ௐ இதி த்³விபஞ்சாஶத்³ (52) - வர்ணாத்மகோ
ம்ரு’தஸஞ்ஜீவநீமந்த்ர:॥
॥ அத² மஹாம்ரு’த்யுஞ்ஜயமந்த்ர:॥
ௐ ஹௌம் ௐ ஜூँ ௐ ஸ: ௐ பூ: ⁴ ௐ பு⁴வ: ௐ ஸ்வ:

ௐ த்ர்யம்ப³கம் யஜாமஹே ஸுக³ந்தி⁴ம் புஷ்டிவர்த்³த⁴நம் ।
உர்வாருகமிவ ப³ந்த⁴நாந்ம்ரு’த்யோர்முக்ஷீய மாம்ரு’தாத்
ௐ ஸ்வ: ௐ பு⁴வ: ௐ பூ:⁴ ௐ ஸ: ௐ ஜூँ ௐ ஹௌம் ௐ ஸ்வாஹா
இதி த்³விஷஷ்டி (62) - வர்ணாத்மகோ மஹாம்ரு’த்யுஞ்ஜயஶுக்ராராதி⁴தோ மந்த்ர:॥
॥ அத² ப்ரயோக³விஶேஷ:॥
க்³ரஹபீடா³ஸு ஸர்வாஸு மஹாக³த³நிபீட³நே ।
வியோகே³ பா³ந்த⁴வாநாஞ்ச ஜநமார உபஸ்தி²தே ॥ 1॥
ராஜ்யப⁴ங்கே³ த⁴நக்³லாநௌ க்ஷிப்ரம்ரு’த்யுவிநாஶநே ।
அபி⁴யோகே³ (ராஜகீயவ்யாதௌ⁴)ஸமுத்பந்நே மநோத⁴ர்மவிபர்யயே ॥ 2॥
ம்ரு’த்யுஞ்ஜயஸ்ய தே³வஸ்ய விதா⁴நம் க்ரியதே பு³தை: ⁴ ।
ராஷ்ட்ரப⁴ங்கே³ ஜநக்லேஶே மஹாரோக³நிபீட³நே ॥ 3॥
கோடிஸங்க்²ய: ஜப: ப்ரோக்தோ முநிபி⁴ஸ்தத்த்வத³ர்ஶிபி: ⁴ ।
ஸாமாந்யக³த³பீடா³யாம் து³ஷ்டஸ்வப்நஸ்ய த³ர்ஶநே ॥ 4॥
ம்ரு’த்யுஞ்ஜயஸ்ய தே³வஸ்ய ஜபோ லக்ஷமித: ஶுப: ⁴ ।
அபம்ரு’த்யுவிநாஶாய ஜபோऽயுதமித:ஸ்ம்ரு’த:॥ 5॥
து³ர்வார்தாஶ்ரவணே ஜாப்யம் ஸுஹ்ரு’தா³மந்ரு’தே க்ஷுதே ।
யாத்ராயாமயுதம் கார்யம் ஸஹஸ்ரம் வா ஸமாஹிதை:॥ 6॥
பூர்ணஸ்ய ஸ்வஸ்ய ஜாப்யஸ்ய த³ஶாம்ஶவஹநம் மதம் ।
பாயஸேந ச ஸாஜ்யேந ஸமித்³பி⁴ஸ்திலஸர்பிஷா ॥ 7॥
ஶ்ரீவ்ரு’க்ஷஸ்ய (பி³ல்வ) ப²லை: பத்ரே: கமலை: ஶதபத்ரகை: ।
க²ர்ஜூரீபி⁴ஶ்ச ஸாஜ்யாபி⁴ரந்யைர்யஜ்ஞப²லைஸ்ததா²॥ 8॥

ஹவநம் காரயேத்³ வித்³வாந் க்ரு’த்வாசார்யார்சநக்ரியாம் ।
ப்³ராஹ்மணாந் போ⁴ஜயேத்ஸம்யக்³ த³ஶாம்ஶேந யஜேத்ததா²॥ 9॥
ஏவம் க்ரு’தே விதா⁴நே ச ஸர்வகர்மப²லம் லபே⁴த் ।
சிந்திதார்த²ஸ்ய ஸித்³தி:⁴ ஸ்யாந்நாத்ர கார்ய்யா விசாரணா ॥ 10॥
ஶாந்திரத்நே விஶேஷ: –

ஆயு: காமோ க்⁴ரு’தேநாக்³நௌ ஜுஹுயால்லக்ஷஸங்க்²யயா ।
அயுதம் வா ஸஹஸ்ரம் வா ஶதமஷ்டோத்தரம் து வா ॥ 11॥
ஆரோக்³யகாமோ ஜுஹுயாத³ர்ககாஷ்டை²ர்க்⁴ரு’தப்லுப்தை: ।
பயஸா வாபி ஜுஹுயாத்³ க³வ்யேநாஜ்யேந வா புந:॥ 12॥
பலாஶஸமிதோ⁴ வாபி ஸர்வரோக³ப்ரஶாந்தயே ।
அச்சி²த்³ரைராம்ரபர்ணைஸ்து பயோக்தைர்ஜுஹுயாஜ்ஜ்வரே ॥ 13॥
கு³டூ³சீக²ண்ட³கைர்வாபி கா²தி³ரைர்வா க்⁴ரு’தப்லுதை: ।
ப்ரமேஹே மது⁴நா ஹோம: பயஸா வா க்⁴ரு’தேந வா ॥ 14॥
ஔது³ம்ப³ரஸமித்³பி⁴ர்வா ஹோம ஆமலகேந வா ।
கு³ல்மே ஶால்மலிஹோம:ஸ்யாத்திலை: க்ரு’ஷ்ணைர்க்⁴ரு’தேந வா ॥ 15॥
வர்த⁴ஸாநஸமித்³தோ⁴ம:ஸத்³ய: ஶூலஹரோ ப⁴வேத் ।
கரஞ்ஜஸமிதோ⁴ வாபி நிர்கு³ண்டீ³ஸமிதோ⁴ऽபி வா ॥ 16॥
தைலேநாப்⁴யஜ்ய ஜுஹுயாத்³வாதரோக³ப்ரஶாந்தயே ।
ஶமீஸமித்³பி⁴ர்ஜுஹுயாத³திஸாரப்ரஶாந்தயே ॥ 17॥
ஶாந்த்யர்த²மக்ஷிரோக³ஸ்ய பலாஶஸமித: ⁴ ஸ்ம்ரு’தா: ।
உந்மத்த (த⁴த்தூர) -ஸமிதோ⁴ ஹுத்வா அபஸ்மாராத்ப்ரமுச்யதே ॥ 18॥
குபே³ராக்ஷேந்த்³ரவல்லீப்⁴யாம் நேத்ரஶூலேஷு ஹோமயேத் ।
தைலேநாப்⁴யஜ்ய ஜுஹுயாத்³வஜ்ஜ்ரக²ண்டை³ஸ்ததை²வ ச ॥ 19॥
மாதுலுங்க³கு³டூ³சீநாம் ஹோம: காமலநாஶந: ।
மது⁴ரத்ரயஹோமேந ஶாந்தி:ஸ்யாத்³ராஜயக்ஷ்மணாம் ॥ 20॥
ஹோமாச்ச ப²லமூலாநாம் க³ர்ப⁴ரோக:³ ப்ரஶாம்யதி ।
குஷ்டே² மஸூரிகைர்ஹோமோ மது⁴ரத்ரயஸம்யுதை:॥ 21॥
அத²வா தைலஸம்யுக்தைர்ஜுஹுயாத்³ கௌ³ரஸர்ஷபை: ।

யே சாந்யே முக²ரோகா:³ஸ்யு: ஶிரோரோகா³ஸ்ததை²வ ச ॥ 22॥
தே ஸர்வே ப்ரஶமம் யாந்தி திலைர்ஹோமாத்³ க்⁴ரு’தப்லுதை: ।
ஔத³ராணாம் து ரோகா³ணாம் ஸர்வேஷாம் ஶாந்திமிச்ச²தா ॥ 23॥
பி³ல்வவ்ரு’க்ஷஸமித்³தோ⁴ம: கர்தவ்யோ த்³விஜஸத்தம ।
அத: ⁴ஸ்ராவே து ஜுஹுயாத்பத்³மபத்ரைர்க்⁴ரு’தப்லுதை:॥ 24॥
தூ³ர்வாபி⁴ர்வா பயோக்தாபி⁴ர்ஜுஹுயாச்சந்த³நேந வா ।
அஶ்வத்த²ஸ்ய ஸமித்³பி⁴ஶ்ச ரக்தஸ்ராவே து ஹோமயேத் ॥ 25॥
அத²வா கோ³க்⁴ரு’தேநைவ ரக்தாதீஸாரஶாந்தயே ।
அந்யரோகே³ஷு ஸர்வேஷு கண்ட²ரோக³மஹோத³ரே ॥ 26॥
த்ரிபி:⁴ ப²லைஸ்து ஜுஹுயாந்மது⁴க்ஷீரக்⁴ரு’தப்லுதை: ।
மது⁴ரத்ரயஹோமஸ்து ஸர்வரோகோ³பஶாந்தயே ॥ 27॥
ஆயுர்வேதே³ஷு யத்ப்ரோக்தம் யஸ்ய ரோக³ஸ்ய பே⁴ஷஜம் ।
தஸ்ய ரோக³ஸ்ய ஶாந்த்யர்த²ம் தேந தேந ச ஹோமயேத் ॥ 28॥
ஶ்ரீகாமோ பி³ல்வவ்ரு’க்ஷஸ்ய ஸமித்³பி⁴ரத²வா ப²லை: ।
பத்ரைர்வாऽப்யஸ்ய ஜுஹுயாந்மஹதீம் ஶ்ரியமாப்நுயாத் ॥ 29॥
வித்³யார்தீ² ஜுஹுயாத்³யஸ்து ருத்³ராக்ஷைர்கோ³க்⁴ரு’தப்லுதை: ।
வித்³யாம் சாயுஸ்ததோ வித்தம் லப⁴தே நாத்ர ஸம்ஶய:॥ 30॥
வ்ரு’ஷ்டிகாமஸ்து ஸம்பூஜ்ய தே³வதே³வம் த்ரியம்ப³கம் ।
அர்க்⁴யபாத்³யாதி³பி⁴ர்தே³வமப்³லிங்கை³ரபி⁴ஷேசயேத் ॥ 31॥
ஆபோ ஹிஷ்டே²தி திஸ்ரு’பி⁴ர்ஹிரண்யவர்ணாதி³பி⁴ஸ்ததா² ।
பாவமாநாநுவாகேந த்ர்யம்ப³கேத்யநயா ரு’சா ॥ 32॥
வைதஸீபி:⁴ ஸமித்³பி⁴ஶ்ச ஜுஹுயாத்பயஸா ப்லுதை: ।
அயுதம் வா ஸஹஸ்ரம் வா ஜுஹுயாத்பயஸாऽபி வா ॥ 33॥
புண்யாஹம் வாசயேத்³விப்ரைர்ப்³ராஹ்மணாந்போ⁴ஜயேத்தத: ।
த³ஶாஹாப்⁴யந்தரே வ்ரு’ஷ்டிர்ப⁴வத்யேவ ந ஸம்ஶய:॥ 34॥
வ்ரு’ஷ்டிகாமஶ்சார்த்³ரவாஸா வடவ்ரு’க்ஷஸமுத்³ப⁴வை: ।
ஸமித்³பி⁴ர்ஜுஹுயாந்மந்த்ராந்ஸத்³யோ வ்ரு’ஷ்டிமவாப்நுயாத் ॥ 35॥

நாபி⁴மாத்ரஜலே ஸ்தி²த்வா த்⁴யாயந் வை புஷ்டிவர்த்³த⁴நம் ।
ஜபேத்த்ரியம்ப³கம் மந்த்ரம் மஹதீம் வ்ரு’ஷ்டிமாப்நுயாத் ॥ 36॥
அக்³நிஹோத்ராத்ஸமாதா³ய ஸிதம் ப⁴ஸிதமுத்தமம் ।
அநயா து ரு’சா ஹுத்வா ஜலே வ்ரு’ஷ்டிம் நிவாரயேத் ॥ 37॥
புத்ரகாமஸ்து ஜுஹுயாத்பாயஸம் க்⁴ரு’தஸம்யுதம் ।
சருஶேஷம் ஸ்வயம் பு⁴க்த்வா புத்ரமாப்நோதி மாநவ:॥ 38॥
இதி வஶிஷ்டகல்போக்தம் ம்ரு’த்யுஞ்ஜயஸஞ்ஜீவநீமஹாம்ரு’த்யுஞ்ஜயவிதா⁴நம் ॥
மந்த்ரமஹோத³தௌ⁴ விஶேஷ: –

ஸ்வஜந்மதி³வஸே யஸ்து பாயஸைர்மது⁴ராந்விதை: ।
ஜுஹோதி தஸ்ய வர்த்³த⁴ந்தே கமலாரோக்³யகீர்தய:॥ 1॥
கு³டூ³சீப³குலோத்தா²பி:⁴ ஸமித்³பி⁴ர்ஹவநம் ந்ரு’ணாம் ।
ஜந்மதாராத்ரயே ரோகா³ந்ம்ரு’த்யும் சாபி விநாஶயேத் ॥ 2॥
ப்ரத்யஹம் ஜுஹுயாத்³தூ³ர்வாம் அபம்ரு’த்யுவிநஷ்டயே ।
கிம் ப³ஹூக்தேந ஸர்வேஷ்டம் ப்ரயச்ச²தி ஶிவோ ந்ரு’ணாம் ॥ 3॥
இதி ம்ரு’த்யுஞ்ஜயவிதா⁴நம் ।

அபரோ த்³வாத³ஶாக்ஷரோ ம்ரு’த்யுஞ்ஜய:

“ௐ ஜூँஸ: பாலய பாலய ஸ: ஜூँ ௐ”
ௐ அஸ்ய ஶ்ரீத்³வாத³ஶாக்ஷரம்ரு’த்யுஞ்ஜயமந்த்ரஸ்ய ஶ்ரீகஹோல ரு’ஷி:,

தே³வீ கா³யத்ரீ ச²ந்த:³ ம்ரு’த்யுஞ்ஜயருத்³ரோ தே³வதா, ஜூँ பீ³ஜம்,ஸ: ஶக்தி:,
ஸர்வாரிஷ்டால்பம்ரு’த்யுநாஶார்தே² ஜபே விநியோக:³ ।
ௐ ஹர ஹர ஸ்வாஹா ஹ்ரு’த³யே । ௐ கபர்தி³நே ஸ்வாஹா ஶிரஸே ।
ௐ நீலகண்டா²ய ஸ்வாஹா ஶிகா²யை வஷட் ।
ௐ காலகூடவிஷப⁴க்ஷணாய ஸ்வாஹா கவசாய ஹுँ ।
ௐ நீலங்கண்டி²நே ஸ்வாஹா அஸ்த்ராய ப²ட் ।
அத² த்⁴யாநம் -

பா³லார்காயுததேஜஸம் த்⁴ரு’தஜடாஜூடேந்து³க²ண்டோ³ஜ்ஜ்வலம்
நாகே³ந்த்³ரை: க்ரு’தபூ⁴ஷணம் ஜபவடீம் ஶூலம் கபாலம் கரை: ।

க²ட்வாங்க³ம் த³த⁴தம் த்ரிநேத்ரவிலஸத்பஞ்சாநநம் ஸுந்த³ரம்

வ்யாக்⁴ரத்வக்பரிதா⁴நமக்ஷவலயம் ஶ்ரீநீலகண்ட²ம் ப⁴ஜே ॥ 1॥
ஏவம் த்⁴யாத்வா மாநஸோபசாரை:ஸம்பூஜ்ய ஜபேத் ॥
மநுநாऽநேந ஸஞ்ஜப்தை:கும்ப⁴ஸ்தை:²ஸலிலை: ஶுபை: ⁴ ।
அபி⁴ஷிஞ்சேத் விஷாக்ராந்தம் விஷாந் முச்யேத ஸ த்³ருதம் ।
ஸ்ப்ரு’ஷ்ட்வா ஜபேத்³விஷாக்ராந்தம் தத்க்ஷணாந்நிர்விஷோ ப⁴வேத் ॥
இதி அபரோ த்³வாத³ஶாக்ஷரோ ம்ரு’த்யுஞ்ஜய:ஸம்பூர்ண: ।

த்ர்யக்ஷரீம்ரு’த்யுஞ்ஜயஜபவிதி: ⁴

ௐ அஸ்ய ஶ்ரீத்ர்யக்ஷராத்மகம்ரு’த்யுஞ்ஜயமந்த்ரஸ்ய கஹோலரு’ஷி:,

தே³வீ கா³யத்ரீச²ந்த:³,ஶ்ரீம்ரு’த்யுஞ்ஜயோ தே³வதா, ஜூँ பீ³ஜம்,ஸ: ஶக்தி:,
ௐ கீலகம்,ஸர்வாரிஷ்டால்பம்ரு’த்யுநாஶார்தே² ஜபே விநியோக:³ ।
கஹோலரு’ஷயே நம: ஶிரஸே । தே³வீகா³யத்ரீச்ச²ந்த³ஸே நம:முகே² ।
ஶ்ரீம்ரு’த்யுஞ்ஜயதே³வதாயை நம:ஹ்ரு’தி³ । ஜூँ பீ³ஜாய நம:கு³ஹ்யே ।
ஸ: ஶக்தயே நம: பாத³யோ: । ௐ கீலகாய நம:ஸர்வாங்கே³ ।
இதி ஹ்ரு’த³யாதி³ந்யாஸ:॥
அத² கரந்யாஸ: -

ஸாம் அங்கு³ஷ்டா²ப்⁴யாம் நம: ।ஸீம் தர்ஜநீப்⁴யாம் நம: ।
ஸூँ மத்⁴யமாப்⁴யாம் நம: । ஸைம் அநாமிகாப்⁴யாம் நம: ।
ஸௌம் கநிஷ்டி²காப்⁴யாம் நம: ।ஸ: கரதலகரப்ரு’ஷ்டா²ப்⁴யாம் நம:॥
அத²ஹ்ரு’த³யாதி³ந்யாஸ: -

ஸம் ஹ்ரு’தி³ ।ஸீம் ஶிரஸி ।ஸூँ ஶிகா²யை ।
ஸைம் நேத்ரத்ரயாய । ஸௌம் கவசாய ஹுँ ।ஸ:அஸ்த்ராய ப²ட் ॥
அத² த்⁴யாநம் -

சந்த்³ரார்காக்³நிவிலோசநம் ஸ்மிதமுக²ம் பத்³மத்³வயாந்த:ஸ்தி²தம்
முத்³ராபாஶம்ரு’கா³க்ஷஸூத்ரவிலஸத்பாணிம் ஹிமாம்ஶுப்ரப⁴ம் ।

கோடீரேந்து³க³லத் ஸுதா⁴ஸ்நுததநும் ஹாராதி³பூ⁴ஷோஜ்ஜ்வலம்
காந்த்யா விஶ்வவிமோஹநம் பஶுபதி ம்ரு’த்யுஞ்ஜயம் பா⁴வயேத் ॥ 1॥

மூலமந்த்ர: - ௐ ஜூँஸ:ஸ: ஜூँ ௐ ॥
அத² புராணோக்தம்ரு’த்யுஞ்ஜயமந்த்ர: -

ௐ ம்ரு’த்யுஞ்ஜயாய ருத்³ராய நீலகண்டா²ய ஶம்ப⁴வே ।
அம்ரு’தேஶாய ஶர்வாய மஹாதே³வாய தே நம: ௐ ॥
இதி த்ர்யக்ஷரீம்ரு’த்யுஞ்ஜயஜபவிதி:⁴ ஸமாப்தா ।
இதி வஸிஷ்ட²கல்போக்தம் மஹாம்ரு’த்யுஞ்ஜயாதி³விதா⁴நம் ஸம்பூர்ணம் ।
Proofread by Paresh Panditrao

Vasishthakalpoktam Mahamrityunjayadi Vidhanam

pdf was typeset on December 16, 2022

Please send corrections to sanskrit@cheerful.com

mahAmRRityunjayAdividhAnamvasiShThakalpoktaM.pdf 7


	Document Information
	Document Text
	அபரோ த்³வாத³ஶாக்ஷரோ ம்ரு'த்யுஞ்ஜய:
	த்ர்யக்ஷரீம்ரு'த்யுஞ்ஜயஜபவிதி:⁴

	Document Credits

